
د ناورین په یوقدمۍ کې

 یادونه: 

د بلغاریی هیواد د صوفیی د ښار تر څیرمه وروستي زړه بوګنونکی پیښه چې په هغه کې اتلس تنو افغانانو
.خپل خوږ ژوند له لسه ورکړ زموږ د ټولو هیواد والو د خواشینۍ او خفګان سبب ګرځیدلی دی 

په اروپا کې دا لمړی ځل ندی چې موږ یو داسی زړه بوګنونکي پیښی شاهدان یو، پنځه کاله مخکی هم اتریش
 تنو نه زیاد۷۰کې ورته خونړي پیښه شوی وو او په یوې یخچال لرونکي لرۍ که د هوا د نشتوالي له امله د 

افغان ، سوریائی او عراقی پناه غوښتونکو چې په هغه کې میرمنی او کوچنیان هم شامل وو د همداسې یوی
.پیښی قرباني شوي وو

 تنه پناه غوښتونکي۱۹ مه د ویانا د ښارترڅیرمه ۲۶ کال د جنوری په ۲۰۲۲همدارنګه یوکال مخکی یعنی د 
چې اکثریت یی افغانان ول یو ځل بیا همداسی یوی پیښی سره مخامخ ول ، څرنکه چې زه د اول نه تر پایه د
.هغه پیښی شاهد وم، ما پیښی نه خپل د سترګو لیدلی حال په څو برخو کې برابرکړی او تاسو پام ورته اړوم

زما موخه د دی لیکنې نه دا ده تر څو زموږ هغه هیوادوال په تیره بیا ځوانان چې اروپا ته د راتلو پلن په سر
.کې لري د داسی غملړلو پیښو نه هم خبر وي

د سترګو لیدلی حال:

 مه ، دسهار څه کم اته بجی وی ،موږ ل ها د چا خبره د سهار سبه۲۶ کال دجنوری د میاشتی په ۲۰۲۲د 

زنګ وواهه، او تیلفون کې له مانه) حاجی صاب( ناري ته ځان برابروه چې د کابل نه زموږ یو خپلوان 

غوښتنه وکړه چې د هغه د یو ځوان ځوی چې همدا څو ساعته مخکی د ویانا د ښار تر څیرمه نږدی سیمو ته

د مسنجر او) مستعار نوم( رسیدلی خبر واخلم، حاجی صاب د خبرو په ترڅ کې د خپل ځوی حکیم جان 

 .واتساب شمیره هم ماته د تیلفون له لری واستوه

څرنګه چې له یو خواه ل سهار وختی وو او له بلی خواه ماته د مخکني ورځی یوڅه کارونه هم راپاتی وو،

نو د حاجي صاب غوښتنه مې هم د همدی ورځی د دندو لست کی ور زیاد کړ او له ځانه سره مې وپتیله چې

همدا نن به وروسته له غرمې په یو مناسب وخت کې له حکیم جان سره د مسنجر یا واتساب له لری اړیکه

.ونیسم او د اړتیا په صورت کې که کومه مرسته چې زما په وس کې وي طبعأ له هغه نه بی ونسپموم

اتریش اروپا ته د پناه غوښتونکو چې د قاچاقبرانو لخواه له ترکیی او یونان نه راوړل کیږي د لری په اوږدو

کې پروت هیواد ده او هره ورځ لسګونه افغان ایرانی سوریائي او د نورو هیوادونو پناه غوښتونکي له همدی

ناقانوني لری نور اروپائي هیوادونو ته د قاچاقبرانو لخوا لیږدول کیږي ، موږ افغانان خو زیادتره د مشهورو

او پیژنندل شوو هیوادونو شوقیان یو له همدی امله زموږ دهیواد د پناه غوښتونکو وروستۍ موخه او تم ځای

اکترأ لندن ،جرمنی سویدن او یا پاریس وي، اتریش چې زموږ خلکو کې چندان پیژندل شوی هیواد ندی د پناه

.غوښتونکو ډیره کمه برخه پاتی کیږي 

   په هر حال زه ل خپل ذهن کې د هماغې ورځې دټولو دندو د ترسره کولو چرت وړی وم چې یو وار بیا د

حاجی صاب زنګ راغی ما ویل ښائي سهوأ به دا ځل ماته زنګ تیر شوی وي او یا به د حکیم جان شمیره

اول ځلي کې ورنه ناسم استول شوې وي خو داسی نه وو حاجی صاب دوهم وار په وارخطائۍ له مانه

 نورو۱۸ وغوښته چې که امکان ولري همدا اوس په بیړه حکیم جان سره په اړیکې کې شم ځکه هغه د 

سپرلیو سره په یوی سرپوښ لرونکي لرۍ کې بند پاتې دي، لرۍ د قاچاقبر لخواه د ویانا د ښار ترڅیرمه

 پناه غوښتونکي سپرلۍ۱۹درول شوی او دننه لرۍ کې د کړکۍ یا منفذ د نه شتون له امله د لرۍ ټول 

.د سخت کمښت سره مخامخ دي …) هوا ( دحکیم جان په شمول د اکسیجن 

   د حاجی صاب د خبرو په اوریدو سره باور وکړۍ چې زه هم یو څه وارخطا شوم او د مطلب په پوهیدو

مې خبری ورسره لنډې کړې، د خدای پاماني وروسته سمدستي په هماغه شیبه حکیم جان سره د مسنجر له

لری په اړیکې شوم ،حکیم جان سره په خبرو راته جوته شوه چې د حاجی صاب تشویش او وارخطائي هڅی

.بی ځایه هم نه وو

حکیم جان په ټیټ او کمزوري اوآز چې ښکاریده د عادی خبرو کولو توان نلري زه یی وپوهولم چې هغه   

 تنه د خپل سفر له ملګرو سره دم ګړۍ د یوی لرۍ په کوټه کې بند پاتې دي، لرۍ د سړک تر۱۸له نورو 

غاړی دریدلی او خپله قاچاقبر هم لدرکه ده، د هغه په خبره ، که تر یو ، یا یونیم ساعته پوری د لرۍ و’ر یا

 تنه سپرلي چې اکثریت یی افغان ځوانان او۱۹دروازه خلصه یا د پیښوریانو په خبره کولو نشي نو د ټولو 

میرمنی دي ټول د مرګ جدي خطر سره مخامخ دي،حکیم جان مخکې له هغه نه چې د هغه د موبایل چارچ

هم ( Location ) نه په استفادی سره د لرۍ موقعیت یا (Google map) خلص شي د ګوګل د نقشی

 ماته واستوه، هغه پداسی حال کې چې د زیاتو خبرو توان یی هم له لسه ورکړی وو زه یی په کمزوري آواز

. وپوهولم چې د هغه د موبایل چارچ هم په خلصیدو کې ده

   حکیم جان سره له خبرو وروسته او د هغوي د نازک حالت په درک سره مې حتی یوه شیبه غفلت او بی

 تنو مظلومو انسانانو ژوند ته بی اعتنائي وبلل، زموږ دا هیوادوال د شوق او هوسه نه ،۱۹پروائي د هغو 

 بلکه له بدی ورځی خپل کور او کلی پریښی او د پردیسي ژوند خواته چی له کړاونو او ستونزو ډک ده روان

شوي دي ،هر یو ځانله مور، پلر ،کورنۍ او خواخوږي لري، او خدای شته دغه ټپۍ می هم هماغه شیبه

 ذهن کې راپه یاد شو چې وائی

 چیرته بی خوندی د دیدن په تمه وینه/  مسافر مه وژنی خاونده                           

په هر حال زه ل په همدی چورتونو کې ډوب وم چې زما مشر ځوی روغتون کې د شپی له دندی وروسته

کورته راستون شو، هغه ل د چا خبره خپل بوټان نه وو ویستلي چې ما ورباندی غږ کړ چې ځان یو وار بیا د

کور نه بهر تلو ته ځان تیار کړي ، د دی بیړني دندی په موخه او ځای به بیا لری کې پوه شې ځکه هغه

 شیبه زیاتو خبرو او توضیحاتو لپاره وخت نه وو هغه هم په خبره پوه شو چې حتمأکومه بیړنۍ او غیر عادی

یا به سیده د پیښی ځای.هغه محال زموږ مخې ته دوه لری پرتې وې.پیښه ده ، او ځان یی تګ لپاره چمتو کړ

.ته چې شل پنځه ویشت کیلو متره موږ له کوره واټن درلود تلو

د پولیس دفتر ته ځان رسول موټر کې د پنځو دقیقو لره.بله لره دا وو چې پولیس لمړی له پیښی خبر کړو

وه، پیښی نه لمړی پولیس خبرول دا ګټه هم درلود چې پولیس ښائي په هماغه شیبه ځائي پولیس له پیښی خبر

هوو …موږ هم د دی لپاره چې وخت ضایع نشي دوهمه. او هغوي څو شیبو کې پیښې ځای ته ځان ورسوي

..لره غوره کړه او سیده د پولیسو نږدی حوزی یا ستیشن ته لړو ……

نور بیاد 

 د دی راپور پاتې برخې مه هیروۍ

